
Magnifice Domine Rector, Viri admodum Reverendi, amplissimi, praestantissimi, clarissimi, Doctissimi, ne in
Vos alias occupatissimos longula scriptione peccasse videar, qvod animus est in paucas, more Laconico,
contraham periodos. Fatis concessisse, cum moerore inavdivimus, Virum Reverendum et clarissimum M.
Jacobum Hassebardum Ecclesiee Vestrae Academicee pastorem eximium. Jam vobis satis supergve pertristes
meae conditiones innotuere, me videlicet ab officij remotione tres, (et qvod jam excurrit) macilentas valde et
graciles, cum uxorcula et 5 conjugii pignoribus, solis vixisse et sine omni promotione vidisse
circumvolutiones, ex occasione, qvod nulla provehendi, inter ea temporis, sese offerret opportunitas, nisi
forte heic vellem obitum viri desideratissimi Beatae memoriae Magistri Petri Hiennij fratris et hospitis mej
suavissimi defunctam gvam ambivi spartam commemorare: a qva non serenissimus et clementissimus
Princeps, non illustris et Magnificus Dominus Cancellarius Mecanas meus, auro contra carior, nec ipse
senatus Hafniensis (detestantibus vel proprijs illorum literis) me disjecit, sed sola morientis pro viduae et
liberorum [salute?] (qvam irritam reddere non cupivi) a Simoni Surbeccio et Georgio Danielio, mihi post
reditum ab aula denunciata, in extrema agone, cura et intercessio. Alias serenissimus Princeps, Pro-Rex, et
Dominus noster clementissimus, senatui et civibus, vt mej promotionem susciperent, clementer indulsit,
literas ad se darent, et sua serenitas vellet apud potentissimum Dominum Patrem, totum negotium meliore
forma deponere, praesertim cum mihi nulla vocatio legitima, nisi sola (qvam non desidero) Episcopalis, a
clementia Regia vngvam interdicta sit, vel vllus suggestus occlusus. Confugio igitur in hoc 326 minus sperato
casu et data commoditate ad magnificum Dominum Rectorem, Reverendos, Consultissimos,
Excellentissimos, doctissimos et clarissimos viros, patres, praeceptores, fratres et amicos apprime
suspiciendos, dextram pensitans et ob ipsa sacra rogitans, vt durissimas meas Conditiones miserati,
suffragijs suis, votis et manibus auxiliaribus, in suo vacante jam pastoratu, indulgente clementissimo
Magistratu, exambiundo, adesse dignentur; certi ac securi se id operae sacrae haud impulcre locaturos, sed
Christum lesum Dominum messis in vltimo suo jam jam pro foribus adventu diviti et plena manu
compensaturum. Qvia autem ex antecedentibus beneficijs et promissionibus mere paternis, de vobis ne grij
[sic.] gvidem (gvin in hac mea extrema necessitate, annu[ente] Deo et Magistratu hoc amore et beneficio,
benigne me mactetis) subdubitare et vacillare gveam, pluribus non rogabo, sed vt Dominus noster lesus
Christus, spiritui Vestro in hac electione abundater adsit, voti summa esto. Percepta a vobis vel minima linea
approbativa ipse ad perillustrem Dominum Cancellarium, Principem, et (si opus fuerit) Regem nostrum
clementissimum, bonorum et piorum intercessione fretus, praasens supplicabo, et favorizante Deo Calculum
album me reportaturum sperabo. Possunt enim viri praastantissimi ex conjuncto privilegio, de mutato Dej
gratia et, Magnifici Dominj Cancellarij interventu, in melius animo Regio, aliqvo modo certiores reddi. Sancta
trinitas vobiscum. Amen. Perscriptum celeri crena Anconae Schanorum 5 Septembris 1625.

